
				এই পাতাটির মুদ্রণ সংশোধন করা প্রয়োজন। 
প্রথম অঙ্ক | ని
মাখি চন্দ্রমণ-বিমল-ভাতি রে, ঢালে অমিয়া পরিমলে, রঙ্গেলো। পিউ পিউ মধুর তানে ওই, ডাকে পাপিয়া কুঞ্জে কুঞ্জে, সই ;
তাইয়া দিক, কুহু কুহু পিক্, কুজিছে, সজনিলো । আয় রঙ্গে নিকুঞ্জে, সজনি, মিলি গাথি মালিকা বিষাদ ভুলিয়ে, প্রেমমদে প্রাণ ঢালি ; সুখ রজনীরে !
ললিত--আড়া । লীলা ! এ হৃদয় ফুল, সখি, শুকায়ে পোড়েছে, ওরে,
কেমনে কুসুম তুলি বল’লো প্রমোদ ভরে ? বিমল এ জোছনায়, সুমন্দ এ মৃতুবায়, দলিত কুসুম কলি আর কি উঠিতে পারে! নাহিক সুরভি হাস, অকালে কীটের বাস, যতনেও তোল যদি পাপড়ি গুলি যাবে ঝোবে ।
কালাংড়া-পরজ—কাওয়ালি । শোভা । ছি, ওকি কথা বল,“সজনি ! .
বসন্ত-উৎসব কালি, প্রমোদে পরাণ ঢালি, চল, চল, ফুল তুলি সাজি এখনি । আঁখি কেন ছল ছল, কহ একি অমঙ্গল, কেঁদে কি পোহাবি আজি সুখ রজনী ?

